
Plangintza
�� Motibazioa eta testuinguruan jartzea: irudiak 

deskribatzea; elkarrizketa, ikasegoeraren izenburua, 
hasierako galdera eta galdera osagarria irakurtzea, eta 
denon artean komentatzea.

�� Garapena:

•	 Haurren eskubideak eta betebeharrak ezagutu:  
1.-3. jarduerak.

•	 Eskolako arauak gogora ekarri: 4. eta 5. jarduerak.

•	 Ikasgelako ordezkaria aukeratu: 6. jarduera.

�� Erronka: ikasitakoa aplikatzea: 7. eta 8. jarduerak.

�� Ikaskuntzari buruzko ebaluazioa eta hausnarketa: 
jarduera interaktiboa eta amaierako galderak.

(*Fitxak: Praktikatu +, oinarrizko aniztasunaren 
trataerarako, eta Zabaldu +, ezagutzak zabaltzeko)

Orientabideak
•	 Jardueretako eta testuetako esaldiak ozen irakurri, hobeto 

ulertzeko.

•	 Hasierako egoera irakurri eta interpretatu. Horretarako:

—— Protagonistei izena jarri: Paula, patinatzailea; Bego, baloia 
duena; Iban, zuhaitzaren aurka bermatuta dagoena; eta 
Fatima, idazten ari dena. Ikasleei hauxe azaltzeko eskatu: 
zertan ari diren protagonistak, eta zergatik pasatzen du-
ten eguna jolasean. Solasaldi bat egin gelan, eta bideratu 
eskubideen eta betebeharren gaira. Egin honelako galde-
rak: Zuei ere motzak iruditu zaizkizue oporrak, Begori eta 

Ibani gertatu zaien bezala? Edo eskolara itzultzeko go-
goa zenuten jada, Fatimak bezala? Zergatik esan du 
Paulak ez dagoela eskubiderik? Esaldi hori erabili izan 
duzue noizbait? Noiz?

—— Haurrek ematen dituzten erantzunetatik abiatuta, azal-
du justizia/bidegabekeria eta eskubide/betebehar kon
tzeptuak adibide zehatz eta sinpleen bidez, eta eskatu 
ikasleei erronkako galderari eta galdera osagarriari eran
tzuteko. Gorde erantzunak, ikasegoeraren bukaeran 
emango dituztenekin alderatzeko.

17. GJH. Helburuak lortzeko itunak.

Norberaren eskubideak eta betebeharrak zein diren jakitea. 
Eskolako elkarbizitza-arauak ezagutzea eta onartzea.

GARAPEN JASANGARRIRAKO HELBURUAK

Testuingurua
“Ez dago eskubiderik!” dio Paulak, oporrak amaitzear daudelako. 
Ziurrenik denok entzun dugu noizbait haurren bat esaldi hori 
erabiltzen bidezkoa iruditzen ez zitzaion egoera batez kexatzeko.

Bidegabekeria batetik abiatuko gara (udako oporrak amaitu, eta 
eskolara itzultzea) eskubide hitzaren esanahiaren inguruan 
gogoeta egiteko, Fatimak erabili duen esanahiari erreparatuta. 
Ondoren, ikasleei ikasegoerako galderak egingo dizkiegu. Era 
horretan, erantzuna aurkitzeko bidean, haurrek ulertuko dute 
eskubideek betebeharrak dakartzatela, arauak eta legeak 
garrantzitsuak direla gizartean bizitzeko, eta bozketak sistema 
egokia direla erabaki kolektiboak hartzeko eta elkarbizitza 
bermatzeko.

21 Nork zaintzen ditu gure eskubideak?

Ebaluazio-tresnak
•	 Jarduerak: 1, 2, 3, 4, 6 eta 8.

•	 Autoebaluazioa: errubrika eta jolas interaktiboa.

•	 Ebaluazio-errubrika.

•	 Metaezagutza-jarduerak.

  1.	 • Jolasteko eskubidea. Eskolara itzultzeko eskubidea. 
• �Iradokitako erantzuna. Guk jaso nahiko genukeen tratu 

bera ematea besteei. 

  2.	 Erantzun irekia. Ikasleek aukeratzen dituzten eskubideen 
araberakoa izango da.

  3.	 Beste haurrekin jolastea / Denei jolasten uztea.  
Onartuak izatea / Besteak onartzea. 
Besteek gu entzutea / Hitz egiten duenari entzutea.

Gure eskubideak ezagutu
1. jarduera

—— Eskubideak irakurri baino lehen, ikasleei honako hau azaldu: 
1989an, hainbat herrialdetako ordezkariek “Haurren Eskubideen 
Hitzarmena” izeneko dokumentu bat egin zuten, eta erakunde 
guztiek babestu beharreko eskubideak zerrendatu zituzten.

—— Ondoren, liburuko eskubideak denon artean irakurri (adibidez, 
ikasle bakoitzak bat irakur dezake), izan ditzaketen zailtasunei au­
rre egiteko eta ezagutzen ez dituzten hitzen nahiz kontzeptuen 
esanahia argitzeko. Esaterako: “... etxea, janaria eta osasun-arreta 
izateko” eskubideari lotuta, hauxe galdetu diezaiekegu: Zuek osa-
sun-arreta jasotzen duzue? Zuen ustez, zergatik da garrantzitsua 
osasun-arreta izatea? Egin gauza bera gainerako eskubideekin.

—— Gero, lauko taldeak sortu, eta ikasleei eskatu jarduerako bi galderei 
erantzuteko 1-2-4 egitura lan kooperatiboko teknika erabiliz 
(ikusi Metodologia aktiboen gida, irakasleentzako gune digitalean 
eskuragarri).

—— Amaitzeko, talde guztien erantzunak bateratu.

—— Eskuragarri dago Praktikatu + fitxa: Haurren eskubideak.

Gure betebeharrak ezagutu
—— Jarduerekin hasi baino lehen, komeni da laukiko informazioa ira­

kurtzea eta horren inguruan hitz egitea. Ideia hauek nabarmendu:

•	 Helduek ziurtatu behar dute haurren eskubideak errespeta­
tzen direla.

•	 Eskubideak besteek gurekiko errespetatu behar dituzten 
arauak dira; eta betebeharrak, berriz, guk besteekiko errespeta­
tu beharrekoak.

•	 Eskubideak eta betebeharrak txanpon beraren bi aldeak dira.

2. jarduera

—— Binaka ebatzi beharreko jarduera. Bikote bakoitzari eskolako espa­
zio bat esleituko diogu, eta bertan bete behar diren hiru betebe­
har garrantzitsuenak zerrendatu beharko dituzte. Gero, talde han­
dian, talde bakoitzak proposatu dituen betebeharrak partekatu.

3. jarduera

—— Eskubide bakoitza dagokion betebeharrarekin lotzeko eskatu ikas­
leei.

—— Erantzunak bateratuko ditugu, eta beste eskubide eta betebehar 
batzuk gehitu. Adibidez:

•	 Ikasteko eskubidea / Gelan adi egoteko betebeharra.

•	 Osasuntsu jateko eskubidea / Jakirik ez botatzeko betebeharra.

•	 Laguntza jasotzeko eskubidea / Besteei laguntzeko betebeharra.

—— Eskuragarri dago Zabaldu + fitxa: Hitz-jokoak.

Erantzunak

  4.	 • Erantzun grafikoa.
	 • �Erantzun irekia. Proposatutako arauaren araberakoa. 

  5.	 • �Erantzun grafikoa. 
	 • �Erantzun irekia. Proposatutako arauaren araberakoa.

  6.	 • Lau hautagai aurkeztu dira.
	 • 24 boto-paper, gelakide bakoitzeko bat.
	 • Bego, hark lortu dituelako boto gehien (9).

Eskolako arauak gogora ekarri
4. jarduera

—— Jarduerako arauak irakurri eta denon artean komentatu. Ikasleek 
arrazoitu behar dute zergatik den garrantzitsua arauak errespeta
tzea. Laguntza gisa, honelako galderak egin: Zergatik altxatu be­
har dugu eskua hitz egiteko? Zergatik da beharrezkoa gelako ma­
teriala zaintzea? Eskolara garaiz iritsi behar dugu? Gauza bera 
egin gainerako arauekin.

—— Arauek elkarbizitza errazten dutela ondoriozta dezaten, galdera 
gehiago egingo dizkiegu ikasleei; esaterako: Zergatik dira beha­
rrezkoak arau horiek? Zer gertatuko litzateke inork errespetatuko 
ez balitu?

—— Amaitzeko, ikasleei eskatu haien ustez garrantzitsuenak diren 
arauak margotzeko, eta beste arau bana proposatzeko. Gero, de-
non erantzunak bateratu, eta ikusi zein aipatu diren gehien.

5. jarduera

—— Ikasleak animatu piktograma bat asma dezaten bakoitzari garran
tzitsuena iruditu zaion araua adierazteko. Ondoren, talde handian, 
piktograma guztiak erakutsi.

—— Ikasleak animatu nork bere jarreraren inguruan gogoeta egitera, 
eta eskatu idazteko zer arau betetzea kostatzen zaien gehien.

Ikasgelako ordezkaria bozkatu
—— Jarduerari ekin aurretik, laukiko informazioa irakurri, eta denon ar-

tean komentatu. Komeni da ordezkari bat zer den azaltzea: irakas-
leekin gela osoaren izenean hitz egiten duen pertsona. Horrez 
gain, garrantzitsua da aipatzea ordezkariak eskolako elkarbizitzari 
laguntzen diola.

6. jarduera

—— Galderei erantzun baino lehen, agertzen diren hitzen esanahia 
azaldu: hautagai, boto-paper, boto-ontzi, emaitza... Ondoren, 
ikasleei eskatu galderak bakarka erantzun ditzaten. Amaitutakoan, 
erantzunak bateratu talde handian.

—— Ikasleek laukiko informazioa irakurri behar dute honetaz ohartze
ko: bozketen garrantzia eta gehiengoaren erabakiak onartzeko 
beharra.

Erantzunak

  7.	 Prozedurazko erantzuna. Ordezkari bat hautatu behar 
dute. 

  8.	 • �Iradokitako erantzuna. Pertsona helduek, legeek eta 
erakundeek.

	 • �Iradokitako erantzuna. Gure arteko elkarbizitza erraza-
goa izan dadin.

Erantzunak

Hauxe ikasi dut

7. jarduera

—— Ordezkaria hautatzeko prozesuari buruzko jarduera inte-
raktiboa egin.

—— Ikasgelako ordezkaria hautatzeko bozketari ekin, eta proze-
suko urrats bakoitza xehetasunez azaltzeko aprobetxatu. 
Azalpen bakoitzaren ostean, ikasleei eskatu dagokion galde-
rari erantzun diezaioten.

Ikasegoera honetako erronkari erantzuteko unea heldu da.

8. jarduera

—— Jarduera egin baino lehen, ikasleei eskatu gogora ekar ditza-
ten ikasegoeraren hasieran erronkako galderei emandako 
erantzunak.

—— Ondoren, galderei erantzun.

Jarduera guztiak amaitu ondoren, minutu batzuk hartu ikasitako-
ari buruz hausnarketa egiteko eta ikasegoera ebaluatzeko.

Amaitzeko, hausnartu

Ikasleei azaldu zergatik den garrantzitsua nork bere ikaskuntza-
prozesuari buruz gogoeta egitea (metaezagutza eta metaikas
kuntza).

Banaka, metaezagutza-galderei erantzuteko eskatu.

NOLA EBALUATU
Gune digitalean eskuragarri dagoen errubrika erabiltzea go-
mendatzen dugu.

Jarduera interaktiboa egin eta errubrika bete, autoebaluazioa 
egiteko.

Landutako konpetentzien ebaluaziorako datuak biltzeko, 
baliabide hauek erabiltzea proposatzen dugu: 1, 2, 3, 4, 6 eta 
8. jarduerak eta amaierako metaikaskuntza-jarduera.

Haurren eskubideak

Izena: ............................................................................................................................................................................................................................................................................................................................................  Data: .........................................................................................................

	 1	 	 Haurren zer eskubide ikusten duzu argazki bakoitzean?

bbbbbbbb eskubidea bbbbbbbb eskubidea bbbbbbbb eskubidea

	 2	 	 Zer eskubide ez da errespetatu egoera hauetan?

•• Eskolatik irtendakoan, haur batek zaborretan gauzak bilatzen egiten du lan.

bbbbbbbbbbbbbbbbbbbbbbbbbbbbbbbbbbbbbbbbbbb
•• Haur bat ez da eskolara joaten, gurasoek ezin dutelako eskola ordaindu.

bbbbbbbbbbbbbbbbbbbbbbbbbbbbbbbbbbbbbbbbbbb
•• Haur batek zubi baten azpian egiten du lo, ez daukalako etxerik.

bbbbbbbbbbbbbbbbbbbbbbbbbbbbbbbbbbbbbbbbbbb
•• Haur batek ez du jolastokira irten nahi, norbaitek joko duen beldur delako.

bbbbbbbbbbbbbbbbbbbbbbbbbbbbbbbbbbbbbbbbbbb

	 3	 	 Inguratu O hizkia (ondo dago) edo G hizkia (gaizki dago) esaldi bakoitzean.

Eskolan, lagun-taldekoek hauxe egiten dute:

© giltza

Gelan ozen abesten dute. 	 O 	 G 	 Isilik lan egiten dute. 	 O 	 G

Materiala zaintzen dute. 	 O 	 G 	 Materiala apurtzen dute. 	O 	 G

Nahi dutenean iristen dira. 	 O 	 G 	 Garaiz iristen dira. 	 O 	 G

Besteak gogaitzen dituzte. 	 O 	 G 	 Ez dute inor gogaitzen. 	 O 	 G

Atseginak dira. 	 O 	 G 	 Desatseginak dira. 	 O 	 G

Ez dute ezer partekatzen. 	 O 	 G 	 Partekatu egiten dute. 	 O 	 GPr
ak

tik
at

u 
+

a b c

Hitz-jokoak

Izena: ............................................................................................................................................................................................................................................................................................................................................  Data: .........................................................................................................

	 1	 	 Osatu haurren eskubideei eta betebeharrei buruzko hitz gurutzatuak.

Haur guztiek eskubide hauek ditugu:

•• 1. Eskolara joan eta bbbbbbbbbbbbbbbbbbbbbbbbbbbbb.

•• 2. Bizitzeko toki bat izan; hau da, bbbbbbbbbbbbbbbbb bat.

•• 3. Gure bbbbbbbbbbbbbbbb hitz egin eta gure tradizioetan parte hartu.

Ikasgelan, betebehar hauek ditugu:

•• 4. Besteek gu entzuteko, guk besteak bbbbbbbbbbbbbbbbb.

•• 5. Edozein jolasetan bbbbbbbbbbbbbbb, eta denei parte hartzen utzi.

•• 6. Onartuak izan, eta besteak bbbbbbbbbbbbbbbbbb.

	 2	 	 Ordenatu hizkiak eta idatzi haurren beste eskubide batzuk.

•• Z E N T E P A N S T duguna esan.

bbbbbbbbbbbbbbbbbbbbbbbbbbbbbbbbbbbbbbbbbb.

•• D E B L U K I R R gabe bizi.

bbbbbbbbbbbbbbbbbbbbbbbbbbbbbbbbbbbbbbbbbb.

•• N O S A S U S T U hazi U K T A S R A D U I R K gabeko ingurune batean.

bbbbbbbbbbbbbbbbbbbbbbbbbbbbbbbbbbbbbbbbbb. Za
ba

ld
u 

+

Praktikatu + (Haurren eskubideak)
	 1.	 a. Ikasteko eskubidea
		  b. Janaria izateko eskubidea
		  c. Jolasteko eskubidea

	 2.	 a. �Kutsadurarik gabeko ingurune batean osa­
suntsu hazteko eskubidea.

		  b. �Ikasteko, atseden hartzeko eta jolasteko es­
kubidea.

		  c. �Etxe bat, janaria eta osasun-arreta izateko es­
kubidea.

		  d. Beldurrik gabe bizitzeko eskubidea.

	 3.	 Gelan ozen abesten dute. G / Isilik lan egiten 
dute. O 

		  Materiala zaintzen dute. O / Materiala apurtzen 
dute. G

		  Nahi dutenean iristen dira. G / Garaiz iristen 
dira. O 

		  Besteak gogaitzen dituzte. G / Ez dute inor go­
gaitzen. O 

		  Atseginak dira. O / Desatseginak dira. G
		  Ez dute ezer partekatzen. G / Partekatu egiten 

dute. O

Zabaldu + (Hitz-jokoak)
	 1.	

6
2 O

1 E N
3 H I Z K U N T Z A

K X R
A 4 E N T Z U N

5 J O L A S T U U
I

		  ikasi / etxe / hizkuntza / entzun / jolastu / 
onartu

	 2.	 PENTSATZEN / BELDURRIK / OSASUNTSU - 
KUTSADURARIK

Erantzunak


